
GOUVENE CUOMO ANONSE OUVETI NAN KAPITOL LA EKSPOZISYON POU
MWA LISTWA MOUN NWA (BLACK HISTORY MONTH)

Foto yo Disponib Isit |a

Gouvené Andrew M. Cuomo anonse jodi a ouveti Ekspozisyon pou Mwa Listwa Moun
Nwa (Black History Month) k ap onore lide ak aktivis Afro-Ameriken pou dwa sivil,
ekriven, filantwopis, yon eksplorate Aktik, ak rejiman byen brav Harlem Hellfighters
pandan Premye Ge Mondyal. Tout moun sa yo se pitit New York e yo te gen yon gwo
enpak sou eta nou an. Ekspozisyon an ap fet nan War Room, nan dezyem etaj Kapitol
Eta New York, e | ap an plas jiska fen mwa fevriye. Foto yo disponib Isit |a.

“Istwa sa a se istwa New York e se zév ak akonplisman mesye ak medam sa yo ki te
ede mete sou pye fondasyon pou egalite ak jistis ki alabaz eta sa a,” Gouvénée Cuomo
te di. “Mwen ankouraje rezidan, menm jan ak touris, pou y al nan ekspozisyon sa a pou
aprann pi plis sou kontribisyon lidé vizyonée Afro-Ameriken sa yo, ki se moun djanm New
York.”

Ekspozisyon sa a onore Afro-Ameriken enpotan nan tout listwa New York -- soti nan
Stephen Myers, ki te alatét estasyon aktif Albany Underground Railroad, avék Harriet
Tubman ki te ede moun ki te nan mawonaj jwenn libete sou fwontyé Kanada, rive sou
Gwen Ifill, yon jounalis ki te resevwa prim Peabody a e ki se premye fanm Afro-
Ameriken ki te anime yon pwogram televizyon nasyonal sou zafe piblik Etazini. Ifill
mouri ane pase.

Ekspozisyon sa a, k ap dire tout mwa a, gen ladan tou atefak ak dokiman istorik ki bay
yon ti apesi sou lavi ak akonplisman Afro-Ameriken dedye sa yo, tankou paregzanp ti
solda Harlem Hellfighters, ak pwodui bote yo te vann potapot, grasa flot machanm
faktori Madam C. J. Walker Manufacturing Co. odebi ane 1900 yo.

Kapitol Eta New York jwenn yon pré espesyal valiz, dokiman pesonél, ak plizyé let
istorik yon pésonaj enpotan pou dwa sivil, A. Philip Randolph, ki te alatét premye
sendika ki te gen Afro-Ameriken kom pifo manm li, e te lide Mach sou Washington pou
Travay ak Libéte (March on Washington for Jobs and Freedom) nan ane 1963. Apre yo

fin ekspoze yo isit la, bagay sa yo, ke nou prete nan men Enstiti A. Philip Randolph nan
Washington, D.C., pral vin fe pati koleksyon pemanan nouvo Mize Nasyonal sou Istwa
ak Kilti Afro-Ameriken (National Museum of African American History and Culture), ki
nan Washington D.C. tou. Nan ekspozisyon an, n ap we tou efé pésonel esploraté
Aktik, Matthew Henson, ke nou prete nan men The Explorers Club nan vil New York,
tankou paregzanp gan fouri li yo, epitou bousol bato avwal Roosevelt la, ke yo itilize
pandan ekspedisyon istorik nan Pol No a, ke kdmandan Robert Peary te dirije an 1909.

Ekspozisyon sa a ap mete chapo ba devan akonplisman lidé Afro-Ameriken ki annapre
yo (e ki annod alfabetik):

e Marie M. Daly (1921 - 2003): Premye fanm Afro-Ameriken ki resevwa yon Ph.D. nan
domen chimi (Columbia University, NY), yon kokennchenn anketé, e yon pwofese nan
fakilte medsin Albert Einstein nan Bronx, ki te ede |0t elév minorite antre nan domen
lasyans.

e Frederick Douglass (1818 - 1895): Abolisyonis, gwo ote ki pibliye twa otobiyografi,
entelektyél enpotan nan epok pa li, e ki te rete nan Rochester pandan lontan.

e W. E. B. Du Bois (1868 - 1963): Lidé dwa sivil depi nan kdbmansman, fondate
Mouvman Niagara, yon sosyolog, istoryen, aktivis pou dwa sivil, e edite magazin
NAACP (National Association for the Advancement of Colored People) a, The Crisis,
nan vil New York.

e Shirley Chisholm (1924 - 2005): Edikate, premye depite fanm Afro-Ameriken,
pwofese lekol siperye, e orate piblik.

e 369ém Rejiman Anfantri “Harlem Hellfighters” (1917 — 1918): Premye rejiman
Afro-Ameriken ki fé pati Fos Espedisyon Ameriken pandan Premye Ge Mondyal.

e Matthew Henson, (1866 — 1955): Premye esplorate Aktik ki te Afro-Ameriken, sou
zod Komandan Robert Peary pandan sét vwayaj, sou yon peryod préske 23 ane, e yon
rezidan vil New York pandan lontan.

e Gwen Ifill (1955 — 2016): Repodté politik, youn nan prezantaté “NewsHour” sou PBS,
e gwo ote ki tounen premye fanm Afro-Ameriken ki anime yon pwogram televizyon
nasyonal sou zafé piblik Ozetazini ki rele “Washington Week in Review.” [fill te fét nan
Queens e, le li t ap grandi, li te viv pou plizyé ane nan lojman piblik Buffalo e nan Staten
Island.

e Constance Baker Motley (1921 — 2005): Gradye nan fakilte dedwa Columbia
(Columbia Law School), manm entegral ekip legal NAACP nan vil New York City ki te
genyen gwo batay jiridik pou dwa sivil nan 20yem syek la, premye fanm nwa ki jwe wol
Prezidan Manhattan Borough, premye fanm nwa fi jwe wol jij federal, e premye fanm
nwa ki jwe wol jij federal anchéf tribinal distri.

e Stephen Myers (1800 — 1870): Ansyen esklav piblikate gwo jounal ki rele The
Telegraph e Temperance Journal, aktivis, e lidé Albany Underground Railroad.

e Ted Poston (1906 — 1974): Youn nan premye jounalis Afro-Ameriken ki travay nan
yon jounal majorite, New York Post, ote yo bay prim pou jan li te rapote pou The Post
odebi Peryod Dwa Sivil la, sa ki t ap pase nan kad yon jijman pou vyol nan eta Laflorid
an 1949, kote ras te jwe yon gwo wol. Li te manm “kabiné moun nwa” (“black cabinet”)
ki renome, yon gwoup enfomel konseye politik Afro-Ameriken pou Prezidan Franklin D.
Roosevelt.



e A. Philip Randolph (1889 — 1979): Youn nan pi gwo lide pou dwa sivil nan 20yém
syek e yon rezidan vil Nouyok pandan lontan, li te dganize e dirije Brotherhood of
Sleeping Car Porters, premye sendika ki te gen Afro-Ameriken kom pifd manm li, e
okomansman Mouvman Dwa Sivil la, li te ankouraje Prezidan Franklin D. Roosevelt
pase Dekré Egzekitif 8802 la an 1941, pou entédi diskriminasyon nan endistri defans yo
pandan Dezyém Ge Mondyal; epitou li te jwe wol lidé an 1963 pandan Mach sou
Washington pou Travay ak Libéte.

e Bayard Rustin (1912 — 1987): Yon rezidan Harlem pandan lontan, lidé pou dwa sivil,
yon Afro-Ameriken ki pa t kache li masisi, konseye Rev. Dr. Martin Luther King, Jr.,
oganizate prensipal Mach sou Washington pou Travay ak Libete, nan ane 1963.

e Arturo Alfonso Schomburg, ke yo rele tou Arthur Schomburg (1874 —1938):
Istoryen, ekriven, e aktivis pandan Renesans Harlem nan, ki te gen yon bél koleksyon
literati, atizana, ak materyel Afro-Ameriken ki te vin alabaz Sant Schomburg pou
Rechech sou Kilti Moun Nwa (Schomburg Center for Research in Black Culture) nan
branch Bibliyoték Piblik New York (New York Public Library) ki nan Harlem.

e Mabel Keaton Staupers (1890-1989): Yon rezidan Harlem e yon enfimye ki, kom
direkté egzekitif Konséy Nasyonal Enfimye Nwa (National Council of Colored Graduate
Nurses), te ede kraze baryé pou enfimye ki t ap jwe yon wol nan Dezyem Ge Mondyal.
e Mary Burnett Talbert (1866- 1923): Edikaté, oraté ameriken, aktivis nan Buffalo,
sifrajis, pwofese, refomaté, e youn nan fondate Mouvman Niagara.

e Rev. Gardner Taylor (1918 — 2015): Paste Afro-Ameriken tré aklame, ki pale
nasyonalman e entenasyonalman, ki jwe wol pandan 42 ane paste prensipal Concord
Baptist Church of Christ nan Bedford-Stuyvesant, dezyem pi gwo kongregasyon batis
Ozetazini.

e Franklin A. Thomas (b. 1934): Premye prezidan Afro-Ameriken Fondasyon Ford e
ansyen pwosekite federal nan vil New York ki leve Bedford-Stuyvesant e ale nan
Columbia University pou fe lekol siperyé e ale nan fakilte dedwa.

e Harriet Tubman (1820 — 1913): Abolisyonis e lidé Underground Railroad, ki te rete
nan Auburn, kote li te tounen yon defansé pou moun aje e pou sifraj fanm.

e Madam C. J. Walker (1867 — 1919): Yon antreprene Afro-Ameriken, yon filantwop, e
yon aktivis politik e sosyal, ki te kreye Madame C. J. Walker Manufacturing Company
pou ofri anpil fanm Afro-Ameriken premye opotinite pou yo travay andeyo lakay yo.

e Robert C. Weaver (1907 — 1977): Premye manm Kabiné Afro-Ameriken, ki te jwe wol
Sekreté pou Lojman ak Devlopman Iben Ozetazini (U.S. Secretary of Housing and
Urban Development), ki te deja jwe wol Komisyoné Lwaye nan Eta New York, premye
nwa ki manm Kabiné Deta Eta New York.

Ekspozisyon Mwa Listwa Moun Nwa gratis e li ouve pou piblik la. Pou w jwenn plis
enfomasyon pou vizite Kapitol Eta New York, tanpri ale nan:
http://www.ogs.ny.gov/esp/ct/tours/Capitol.asp

